
Teitl y Swydd: 	Aelod Lleyg – Panel Ceisiadau Cyllido Cleifion Unigol Cymru Gyfan

Yn atebol i:	Cadeirydd Panel Ceisiadau Cyllido Cleifion Unigol Bwrdd Iechyd Prifysgol Caerdydd a'r Fro (BIPCF) 

Ymrwymiad amser: 	Mynychu cyfarfodydd rheolaidd ac amser paratoi cyn y cyfarfodydd

Deiliadaeth:	3 blynedd (yna’n destun ailbenodi)

Taliadau 	Treuliau teithio ar gyfradd trafnidiaeth gyhoeddus yn unig i
Cydnabyddiaeth:	leoliadau cyfarfodydd ac oddi yno.

Prif Leoliad:	Ysbyty Athrofaol Cymru / o bell (efallai y bydd angen mynd i Ysbyty Athrofaol Llandochau neu Dŷ Woodland o bryd i’w gilydd)

Gwiriadau	GDGDBS (Gwiriad Cofnodion Troseddol), Archwiliad Iechyd
Gofynnol:	Galwedigaethol a dau eirda

Crynodeb y Rôl:

Bob blwyddyn, mae Bwrdd Iechyd Prifysgol Caerdydd a’r Fro yn derbyn arian gan Lywodraeth Cymru i dalu am ofal iechyd i bawb sy'n byw yng Nghaerdydd a'r Fro ac sydd â hawl i ofal y GIG.

Ein gwaith ni yw cael y gwerth gorau am yr arian hwn trwy ei wario'n ddoeth.

Mae'r galw am ofal iechyd yn cynyddu. Mae triniaethau newydd sy'n aml yn ddrud yn dod ar gael bron bob wythnos. Fodd bynnag, dim ond swm penodol o arian sydd gennym i'w wario ac felly mae'n rhaid gwneud penderfyniadau anodd iawn weithiau.

Ein blaenoriaeth yw talu am y triniaethau hynny sy'n glinigol effeithiol, yn gallu dangos eu bod yn gwella iechyd pobl heb wneud unrhyw niwed ac yn cynnig gwerth da am arian.

O ganlyniad, mae rhai triniaethau nad ydym yn eu darparu fel mater o drefn ac mae'r rhain yn perthyn i 3 phrif gategori. Y rhain yw:

1. triniaethau sy'n newydd, yn datblygu neu heb eu profi ac nad ydynt fel arfer ar gael i unrhyw gleifion ym Mwrdd Iechyd Prifysgol Caerdydd a’r Fro (er enghraifft, meddyginiaeth nad yw wedi'i chymeradwyo i'w defnyddio gan y GIG yng Nghymru)

2. triniaeth a ddarperir gan y Bwrdd Iechyd mewn rhai amgylchiadau clinigol ond nad yw'r claf penodol hwn yn gymwys i’w chael;

3. mae gan glaf gyflwr prin neu arbenigol sy'n dod o fewn cylch gwaith Pwyllgor Gwasanaethau Iechyd Arbenigol Cymru (PGIAC) ond nad yw'n gymwys yn unol â'i feini prawf polisi clinigol ar gyfer triniaeth (er enghraifft, cais am lawdriniaeth blastig lle’r awgrymir mai dewis personol yw hynny yn hytrach nag angen meddygol).

Byddai angen i'r triniaethau hyn gael eu hystyried gan y Panel Ceisiadau Cyllido Cleifion Unigol (CCCU). Cynhelir y Paneli'n rheolaidd ac maent yn cynnwys clinigwyr ar lefel uwch a lefel cyfarwyddwr. Mae'r Panel CCCU yn gwneud y penderfyniadau anodd hyn yn seiliedig ar wybodaeth gymhleth ac yn dilyn Polisi GIG Cymru ar gyfer gwneud penderfyniadau ar Geisiadau Cyllido Cleifion Unigol (CCCU). Gallwch ei lawrlwytho o: https://cavuhb.nhs.wales/our-services/individual-patient-funding-requests/

Bydd rôl y Cynrychiolydd Lleyg yn cyfuno bod yn aelod o banel gwneud penderfyniadau â rhoi arweiniad annibynnol a chynnig heriau adeiladol i gefnogi penderfyniadau sy'n ymwneud â cheisiadau cyllido cleifion unigol.

Bydd disgwyl i'r Cynrychiolydd Lleyg fynychu cyfarfodydd yn bersonol neu drwy alwad fideo a disgwylir iddo lofnodi datganiad cyfrinachedd a datgan unrhyw fuddiannau. Mae'r panel yn cwrdd bob pythefnos, ar brynhawn Llun ar hyn o bryd rhwng 14:00 a 16:00. 

Anfonir copïau dienw o geisiadau cyllido cleifion trwy e-bost cyn y cyfarfod.  Gellir darparu copïau caled trwy wneud cais am gyfarfodydd wyneb yn wyneb. Rhaid rhoi copïau caled i'w dinistrio ar ddiwedd cyfarfodydd wyneb yn wyneb. 

Diben y rôl:
Mae gan aelodau lleyg rôl allweddol o ran helpu i sicrhau bod anghenion a phrofiadau cleifion a'r cyhoedd yng Nghymru yn cael eu hystyried yn llawn wrth wneud penderfyniadau am geisiadau cyllido cleifion unigol (CCCU).

Fel aelod o Banel CCCU Cymru Gyfan, mae gan yr Aelod Lleyg gyfrifoldeb ar y cyd dros sicrhau bod y penderfyniadau a wneir gan y Panel yn deg, yn ddidwyll ac yn dryloyw.
Mae'r rôl yn hanfodol er mwyn sicrhau bod y Panel yn gweithredu er budd gorau poblogaeth Cymru bob amser trwy helpu i sicrhau bod y penderfyniadau a wneir yn seiliedig ar wybodaeth glinigol gadarn sy'n cefnogi triniaeth ddiogel ac effeithiol, yn sicrhau'r defnydd gorau o arian cyhoeddus ac, yn bwysicaf oll, yn ystyried barn y cyhoedd. 

Prif gyfrifoldebau

Mae'r Aelod Lleyg yn gyfrifol am y canlynol:

· Cyfrannu at benderfyniadau ar geisiadau cyllido cleifion unigol (CCCU), yn unol â Pholisi Cymru Gyfan
· Sicrhau bod buddiannau cleifion a phoblogaeth ehangach Cymru yn parhau i fod wrth wraidd y trafodaethau a bod penderfyniadau a wneir yn ystyried y safbwyntiau hynny
· Ymrwymiad i fynychu cyfarfodydd yn rheolaidd a pharatoi'n ddigonol ar gyfer cyfarfodydd er mwyn cyfrannu'n llawn

Priodoleddau a chymwyseddau penodol
Bydd angen i'r Aelod Lleyg:

· Gallu rhoi barn annibynnol ar faterion sy'n ymwneud â safbwynt y claf a'r cyhoedd o ran cyllido triniaethau gofal iechyd;
· Gallu deall a dehongli gwybodaeth gofal iechyd sy'n aml yn gymhleth;
· Meddu ar lefel uchel o onestrwydd personol
· Meddu ar lefel uchel o wydnwch personol er mwyn gwneud penderfyniadau anodd ar sail yr wybodaeth a ddarperir
· Sicrhau cyfrinachedd ym	mhob	mater	 sy’n ymwneud â chleifion a staff ac â gwybodaeth sy’n dod i law wrth wasanaethu ar y Panel.

Bydd y Disgrifiad Rôl hwn yn cael ei adolygu a’i ddatblygu o bryd i'w gilydd ar y cyd â deiliad y swydd.
[bookmark: Confidentiality]
[bookmark: Performance_review]Hyfforddiant a Chymorth
Bydd angen i'r Aelod Lleyg ymgymryd â hyfforddiant gan y Panel Ceisiadau Cyllido Cleifion Unigol a Hyfforddiant a Chwrs Sefydlu Bwrdd Iechyd Prifysgol Caerdydd a'r Fro.

Hysbysiad terfynu
Os ydych yn dymuno camu i lawr cyn diwedd eich cyfnod, mae'r Bwrdd Iechyd yn gofyn am fis o rybudd.

Mae’r ddogfen hon ar gael yn Gymraeg.

Teitl y Rôl:	Aelod Lleyg – Panel Ceisiadau Cyllido Cleifion Unigol Cymru Gyfan
[bookmark: Department:___Cardiff_and_Vale_Health_Bo]Adran: 	Bwrdd Iechyd Prifysgol Caerdydd a’r Fro
[bookmark: The_attached_Job_Description_outlines_th]Mae'r Disgrifiad Rôl amgaeedig yn amlinellu prif ddyletswyddau a chyfrifoldebau'r rôl hon. Mae’r fanyleb person isod yn rhestru'r gofynion sy'n angenrheidiol i gyflawni'r rôl. Bydd ymgeiswyr yn cael eu hasesu yn ôl y graddau y maent yn bodloni'r fanyleb. Felly, mae'n bwysig bod ymgeiswyr yn rhoi sylw manwl i bob agwedd ar y fanyleb person wrth benderfynu a yw eu sgiliau, eu profiad a'u gwybodaeth yn bodloni’r gofynion hyn.
Manyleb Person :

	Sgiliau / Galluoedd / Gwybodaeth
	Hanfodol
	Dymunol
	Dull Asesu

	Byw o fewn ffin y
Bwrdd Iechyd o ddewis
	X
	
	Ffurflen gais

	Gallu siarad Cymraeg 
	
	X
	

	Parodrwydd i ymgymryd â hyfforddiant 
	X
	
	

	Gallu ymrwymo i fynychu cyfarfodydd yn rheolaidd a pharatoi'n ddigonol ar gyfer 
cyfarfodydd
	X
	
	Cyfweliad

	Ddim yn gyflogai i'r GIG ar hyn o bryd
	X
	
	Ffurflen gais

	Gallu ymgysylltu ag unigolion ar bob 
lefel a meithrin perthnasoedd gwaith effeithiol
	X
	
	Cyfweliad

	Gallu defnyddio sensitifrwydd a diplomyddiaeth i sicrhau canlyniadau
	X
	
	

	Gwybodaeth am ddarpariaeth Gofal Iechyd ledled Cymru
	
	X
	

	Dealltwriaeth o degwch ac amrywiaeth 
ac ymrwymiad i roi'r egwyddorion hyn ar waith
	X
	
	

	Gallu ymdrin â gwybodaeth bersonol gyfrinachol a sensitif
	X
	
	

	Gallu deall a dadansoddi gwybodaeth gymhleth
	X
	
	

	Lefel uchel o onestrwydd personol, gan ddangos cyfrinachedd a chywirdeb
	X
	
	

	Profiad o weithio yn y GIG neu mewn sefydliad arall yn y sector cyhoeddus
	
	X
	Ffurflen gais

	Profiad o wneud penderfyniadau anodd a all fod yn ddadleuol ar sail yr wybodaeth a dderbyniwyd
	
	X
	

	Gallu dod â dull proffesiynol i’r Panel sy’n canolbwyntio ar y claf
	X
	
	Cyfweliad



